
Annotatsiya. Ushbu maqolada baliqchilik bilan shug’ullanuvchi fermer 

xo‘jaliklarining sun’iy suv havzalarida ko‘paytirilayotgan baliq va uvildiriqlarni 

zararlab, xo‘jaliklarga katta iqtisodiy zarar keltiradigan saprolegniozga aniq tashxis 

qo‘yish va uni o‘xshash kasalliklardan farqlash haqida batafsil ma’lumot keltirilgan. 

Kalit so‘zlar. Saprolegnioz, bronxiomikoz, aeromonoz, aerob, uvildiriq, 

mitseliy, glikoliz-peptonli agar. 

Kirish. O‘zbekiston Respublikasi Prezidentining 2022-yil 13-yanvardagi PQ-

83-son qarorida baliqchilik tarmog‘ini yanada rivojlantirish qo‘shimcha chora-

tadbirlari to‘g‘risida amaliy vazifalar ko‘rib chiqildi. Jumladan, baliqchilik sohasini 

yanada rivojlantirish, baliq mahsulotlari turini ko‘paytirish, eksport salohiyatini 

oshirish, mavjud havzalar imkoniyatlaridan samarali foydalanish, intensiv 

texnologiyalar asosida baliq yetishtirish hajmlarini ko‘paytirih hamda baliqchilik 

xo‘jaliklarining ozuqa bazasini mustahkamlash masalalari muhokama qilindi. 

Yig‘ilishda baliq yetishtiruvchi xonadon egalariga yer solig‘i va mol-mulk solig‘i 

stavkasi 50 foiz miqdorida belgilandi. Baliqchilik sohasini rivojlantirish natijasida 

1000 ta ish o‘rni yratish va 2025-yildan boshlab yiliga 20 ming tonna baliq ovlash 

uchun baliq zaxiralarini yaratish vazifalari belgilab olindi. 

Mavzuning dolzarbligi. Baliqchilikda ishlab chiqarish jarayonining 

jadallashuvi baliqchilik xo‘jaliklarida epizootik holatning yomonlashuvi, natijada 

baliq mahsulotlari sifatining sezilarli darajada pasayishiga olib keladi. Xo‘jalik 

hamda sun’iy suv havzalarida qanchalik darajada veterinariya sanitariya talablariga 

amal qilinsa-da baliqlar orasida turli kasalliklar kelib chiqadi. Ushbu kasalliklar 

orasida baliqlar saprolegnioziga ertachi tashxis qo‘yish muhim hisoblanadi. Chunki 

baliqlar saprolegniozi ko‘pincha suvning ifloslanishi, ekologik omillar hamda baliqlar 

immun tizimining pasayishi natijasida yuzaga kelib, baliqlarning ommaviy nobud 

bo‘lishiga olib keladi. Kasallik aniqlangan xo‘jaliklardagi baliq mahsulotlarining 

sifati va miqdori pasayishi, oqibatda xo‘jalikka katta iqtisodiy zarar yetkazishi 

mumkin. 

Tadqiqot materiali va uslublari. Yuqoridagi ma’lumotlarni inobatga 

olingan holda baliqlar saprolegniozini o‘xshash kasalliklardan qiyosiy tashxis qilish, 

organoleptik va laboratoriya kuzatuvlari orqali aniqladik. Klinik kuzatish ishlarini 

universitet laboratoriyasida olib bordik. Kasallikkka aniq tashxis qo‘yish 

davolashning samaradorligi uchun muhim hisoblanadi. 

Tadqiqot natijalari. Tadqiqot natijalaridan ma’lumki, universitetda sun’iy suv 

havzasida yetishtirilayotgan baliqlarda saprolegnioz bilan birgalikda bronxiomikoz va 

aeromonoz kasalliklari uchrayotganligini klinik va mikroskopik tekshirishlar 

natijasida aniqlandi. Tekshirish natijalari quyidagi jadvalda keltirilgan (1-jadval). 

Kasallik nomi 
Tekshirish uchun 

olingan baliqlar soni 

Zararlangan baliqlar 

soni 
Kasal baliqlar foizi 

Saprolegnioz 40 8 20 % 

Bronxiomikoz 30 13 43 % 

Aeromonoz 30 22 73 % 

Biz tomonimizdan tekshirigan 100 ta baliqlar orasida uchraydigan 

kasalliklarni klinik ko‘rsatkichlari o‘xshash bo‘lsada, ushbu kasalliklarning 

rivojlanishi turlicha ekanligi aniqlandi. Kasallangan barcha baliqlarda oziqlanish 

kamayishi hisobiga ozish va kamharakatlilik kuzatiladi. Xususan bronxiomikoz 

kasalligida jabralari to‘q-kulrang tusga kirib, yeyilganga o‘xshaydi. Aeromonozda 

esa tangachalarning teshilishi va qon ketish holatlari kuzatiladi. Yakuniy tashxis 

mikroskopik tekshirish natijasiga asoslanib qo‘yiladi. Mikroskopik tekshirish uchun 

namunalarni baliq tanasi, suzgichlari yaralaridagi zamburug‘ mitseliylaridan oldik. 

Zamburug‘ mitseliylarini o‘stirish uchun glikoliz-peptonli agar oziqa muhitini 

ishlatdik. Oziqa muhitida o‘sishi uchun 15-25 C harorat, pH darajasi 6.5-7.5 va aerob 

muhitni ta’minladik. Saprolegnioz oziqa muhitida oq momiq koloniya hosil qildi va 

zamburug‘ bo‘linmagan giflardan iborat.  

    
Xulosalar. Saprolegnioz kasalligida zararlanish ko‘rsatkichi past bo‘lsa ham 

ko‘payish davrida baliq uvildiriqlarini zararlaydi. Zararlangan baliq uvildiriqlarining 

nobud bo‘lishi 50 % gacha ko‘tarilishi bilan katta iqtisodiy zarar yetkazadi. Shu 

sababli sun’iy suv havzalarida baliqlarning saprolegnioz kasalligini erta tashxis 

qo‘yib davolash va oldini olish chora tadbirlarini olib borish muhim hisoblanadi. 

